
Om denne boka

Grøss i ei tåkelagd bygd

Kevin har flytta til Våg. Han merkar raskt at noko er annleis her. Den tåkelagde bygda har noko hemmelegheitsfullt ved seg. Og farane som lurer, kan plutseleg stå rett framfor deg.

Kven er den tolvte spelaren?

Boka er del av GRØSS OG GRU - ein ny grøssarserie for ungdom, utvikla i samarbeid med Leser søker bok.


Tor Arve Røssland

Den tolvte spelaren

Roman

Prolog

Eg har ikkje vore i Våg på over tretti år.

Sjølv om staden berre ligg ein liten time frå Bergen.

Men i dag måtte eg tilbake.

Tilbake dit marerittet starta.

Eg sit i bilen min.

Eg har parkert på ei lita høgde utanfor Våg sentrum.

Bilane suser forbi,

og eg ser ned på bygda.

I passasjersetet ligg avisa.

Framsida som fekk meg til å køyre hit i dag.

«Mann (44) drepen i slagsmål i Våg sentrum»,

står det med store bokstavar.

Mannen heiter Kåre Hansen.

Eg hugsar godt første gongen eg såg han.

Og siste gongen eg såg han.

Den hausten eg for første gong såg eit dødt menneske.

Men no hugsar eg alt

som om det skjedde i går.

Og det går kaldt nedover ryggen min.

Alt starta på fotballbanen utanfor skulen.

